O Sistema Solar

Tal como se coñece actualmente, o Sistema Solar ocupa un diminuto espazo situado preto do bordo dun dos brazos da Vía Láctea, a uns 33.000 anos luz do centro. Para dar unha volta completa ó redor deste centro, o sol necesita entre 225 e 250 millóns de anos terrestres. Porén, de seren certos os cálculos dalgúns astrónomos, os limites exteriores do Sistema Solar estenderíanse moito máis alá da orbita de Plutón, nunha especie de esfera chamada "nube de Oort".

O Sol

A alta temperatura do Sol faino un corpo gasoso ou, máis exactamente, un plasma, cuarto  estado da materia. Porén, comparado con outras estrelas, o sol ten tamaño e temperatura promedios. Teoricamente, no núcleo solar (temperatura: aprox. 15.000.000 ºC) ocorren reaccións termonucleares (catro átomos de hidróxeno combínanse para formar un átomo de helio), pero calcúlase que cada segundo o Sol perde 4.000.000 T de materia en forma de radiación. A atmosfera solar ou heliosfera fíltrase a través do medio interplanetario nunha corrente constante de protóns e electróns coñecida como "vento solar". As medicións realizadas pola onda Ulises amosaron que o vento solar é máis rápido (800 Km/seg.) nas rexións polares do Sol e no ecuador.
A superficie solar está cuberta por unha fina estrutura celular (granulación) e nela aparecen, entre outros fenómenos, as prominencias, espectaculares erupcións gasosas; as manchas solares, que son escuras contra a fotosfera debido a que a súa temperatura é varios miles de graos máis baixa ca do espazo circundante; as laparadas, que producen radiación electromagnética acompañada por emisión de partículas.

Mercurio
É o máis pequeno dos planetas interiores do Sistema Solar. Debido á súa grande proximidade ó Sol e ás elevadas temperaturas que prevalecen sobre a súa superficie, a súa atmosfera é insignificante. Os numerosos cráteres producidos por impactos de meteoritos que saturan a súa cortiza aseméllano á lúa. A pesar da súa lenta rotación,  a súa grande masa metálica produce un feble pero apreciable campo magnético (1/100 do da terra). A súa elevada densidade é sorprendente para un corpo tan pequeno. A diferenza de temperatura entre as súas rexións diúrna e nocturna, consecuencia da súa proximidade ó Sol e lenta rotación, é a maior de tódolos corpos coñecidos do Sistema Solar. Os datos do radiotelescopio de Arecibo, no PR, parecen confirma-la presenza de xeo nos polos de Mercurio, descubrimento sorprendente polas elevadísimas temperaturas do planeta.

Venus
Despois  do Sol e a Lúa, é o corpo que aparece máis brillante no ceo. Cada dezanove meses achégase á Terra como ningún outro planeta do Sistema Solar. A súa atmosfera atrapa o calor da superficie e provoca por iso temperaturas altísimas. Imaxes do Venera 15 e Venera 16 indican
que ten grande actividade volcánica e máis cadeas montañosas ca calquera outro planeta, excepto a Terra. Os volcáns están agrupados dunha maneira análoga ós terrestres, o que implica que Venus puidera, como a Terra, ter unha  cortiza delgada sobre rocha derretida. A ausencia de campo magnético é atribuída á súa lenta rotación ( o seu día é máis longo có seu ano); está rotación é, ademais contraria á do Sol e á da maioría dos corpos do Sistema Solar
A Terra 
É o máis denso dos planetas coñecidos. Moitas das súas características (grandes masas de auga, escaseza de cráteres na superficie, atmosfera composta principalmente de nitróxeno e osíxeno) non aparecen en ningún outro corpo do Sistema Solar. 
Que se saiba, só na Terra coexisten de maneira estable os estados sólido, líquido e gasoso da auga, e é o único lugar onde existe vida, ó menos como a coñece a ciencia humana.


















